
Ný óbyggð lóð. Heimiluð nýbygging er skilgreind í  afstöðu- og 
sniðmyndum. Lóðin stendur nánast á höfninni og skal hýsa 
hafnsækna starfsemi. Til dæmis móttöku og vinnslu þörunga.
Heimilt er að reisa búnað áfastan byggunni utan byggingarreits 
sem nauðsynlegur er starfseminni enda sé gerð grein fyrir 
honum í byggingarleyfisumsókn.

Ný óbyggð lóð. Heimiluð nýbygging er skilgreind í  afstöðu- og 
sniðmyndum.

Á lóðinni stendur hús.  Heimilt er að lengja húsið. Umfang 
byggingarheimildar er skilgreint í  afstöðu- og sniðmyndum.
Lóðin er stækkuð.

Á lóðinni stendur hús.  Umfang byggingarheimildar er skilgreind í  
afstöðu- og sniðmyndum. Lóðin er stækkuð.

GILDANDI DEILSKIPULAG MEÐ SÍÐARI BREYTINGUM ER FELLT ÚR GILDI

17042023

Lóðarstækkun verður á lóð nr. 14

Kvöð er á lóðinni um aðkomu að upptökurampa þ.e. alla þá 
umferð sem notkun hans kann að kalla á. Kvöðin er tímabundin 
og fellur niður þegar nýr upptökurampur verður kominn í gagnið 
austan við höfnina. Þó stendur eftir kvöð um umferð gangandi 
við jaðar lóðar. Einnig er kvöð um gönguleið við lóðarmörk á 
sama svæði.

Á lóðinni er skipasmíðastöð þar sem almenn 
skipasmíðastarfsemi er stunduð m.a. járnsmíða- og 
trésmíðaverkstæði.

Skipasmíðastöðin er mjög stór og áberandi bygging og hefur 
nokkra sérstöðu á svæðinu. Verði starfsemi 
skipasmíðastöðvarinnar lögð af og/eða óskað eftir heimild fyrir 
annarskonar starfsemi á lóðum hennar (20 og 20a) kallar slík 
breyting á sérstaka skoðun og breytingu á skipulagi vegna 
stærðar mannvirkja og mögulegs umfangs starfsemi á lóðunum í 
nálægð við íbúðabyggð. Þetta gildir þó ekki verði lítill hluti 
húsanna tekin undir starfsemi sem fellur að öðru leyti undir 
landnotkun svæðisins og hefur ekki grenndaráhrif umfram það 
sem almennt má gera ráð fyrir á svæðinu. 

 

Á lóðinni er dráttarbraut og spilhús.  Framkvæmdir er 
nauðsynlegar teljast fyrir starfsemi dráttarbrautarinnar eru 
heimilaðar.

Verði starfsemi skipasmíðastöðvarinnar lögð af og/eða óskað 
eftir heimild fyrir annarskonar starfsemi á lóðum hennar (20 og 
20a) kallar slík breyting á sérstaka skoðun og breytingu á 
skipulagi vegna stærðar mannvirkja og mögulegs umfangs 
starfsemi á lóðunum í nálægð við íbúðabyggð. Þetta gildir þó 
ekki verði lítill hluti húsanna tekin undir starfsemi sem fellur að 
öðru leyti undir landnotkun svæðisins og hefur ekki grenndaráhrif 
umfram það sem almennt má gera ráð fyrir á svæðinu. 

lóðarmörk sem falla úr gildi

HAFNARSVÆÐI VIÐ SKIPAVÍK
DEILISKIPULAGSUPPDRÁTTUR

Heimilt er að lengja núverandi hús í sama sniði og þar er.
Málsetning er til viðmiðunar.

Heimilt er að lengja núverandi hús í sama sniði og þar er.
Málsetning er til viðmiðunar.

Deiliskipulag þetta, sem fengið hefur meðferð í samræmi við 
ákvæði 41. gr. skipulagslaga nr. 123/2010, var samþykkt í 
bæjarstjórn þann ---- 2023. Tillagan var auglýst ---- með sex 
vikna athugasemdafresti til ----.

Auglýsing um gildistöku deiliskipulagsins var birt í B-deild 
Stjórnartíðinda þann ---- 2023.

Fyrir hönd Sveitarfélagsins Stykkishólmur.

___________________________________________________

SVEITARFÉLAGIÐ STYKKISHÓLMUR. 
Deiliskipulagsuppdráttur.

Snið sýnir hámarks hæð byggingarinnar og er til viðmiðunar. 

Heimilt er að lengja núverandi hús í sama sniði og þar er.
Málsetning er til viðmiðunar.

Á lóðinni stendur hús sem ekki fyllir út í byggingarheimild.  
Umfang byggingarheimildar er skilgreint í  afstöðu- og 
sniðmyndum. Byggingarheimildir eru óbreyttar frá núgildandi 
skipulagi. Lóðin er stækkuð. Í gildi er deiliskipulag fyrir lóðina frá 
2007 með síðari breytingu frá 2021. Við gildistöku þessa 
deiliskipulags fyrir hafnarsvæðið fellur gildandi deiliskipulag úr 
gildi.

Óbyggð lóð. Heimiluð nýbygging er skilgreind í  afstöðu- og 
sniðmyndum. Byggingarheimildir eru óbreyttar frá þeim 
heimildum sem síðasta deiliskipulagsbreyting frá 2021 heimilaði.
Í gildi er deiliskipulag fyrir lóðina frá 2007 með síðari breytingu 
frá 2021. Við gildistöku þessa deiliskipulags fyrir hafnarsvæðið 
fellur gildandi deiliskipulag úr gildi.



NÝTT DEILISKIPULAG
Í deiliskipulagstillögunni er svæðið útfært, lóðir og byggingareitir afmarkaðir og gerð grein fyrir 
byggingarheimildum. Einnig er gerð grein fyrir öðrum framkvæmdum s.s. vega- og stígagerð, 
veitum, mengunarvörnum og öðrum viðeigandi þáttum til grundvallar útgáfu leyfa til bygginga 
og framkvæmda.

Helstu markmið með nýju deiliskipulagi eru að:
• Tryggja enn betur skynsamlega nýtingu innviða og möguleika svæðisins.
• Búa til skilvirkt skipulag sem skýrir umfang mögulegrar uppbyggingar á svæðinu. 
• Skilgreina framkvæmdaheimildir sem miði að góðri umgengni við umhverfið með 

viðeigandi kröfum um fráveitu, meðhöndlun úrgangs  og mengunarvarna.
• Tryggja gott aðgengi og umferðarflæði um svæðið.
• Vinna að sem bestri ásýnd svæðisins með aðlögun byggðar að landi.
• Nýbyggingar verði í mælikvarða minni bygginganna á svæðinu og að umfang 

starfseminnar taki mið af nálægð við íbúðabyggðina. 
• Tryggja aðgengi að náttúru og minjum í grennd við skipulagið.
Með skilmálagerð og útfærslu er leitast við að ná ofngreindum markmiðum.

Landnotkun
Eins og áður greinir er svæðið skilgreint sem hafnarsvæði í gildandi aðalskipulagi. Í 
deiliskipulagstillögunni er gert ráð fyrir því að hafnsækin starfsemi verði áfram ráðandi 
landnotkunarflokkur og geti áfram nýtt þá innviði sem til staðar eru en að þar verði einnig 
heimiluð annarskonar athafnastarfsemi í byggingum fjær höfninni (n.t.t. Nesvegi 12, 14, 16 og 
18).
 
Allar verulegar breytingar á landnotkun og/eða starfsemi á deiliskipulagssvæðinu eru háðar 
samþykki skipulags- og byggingaryfirvalda og geta kallað á breytingu á deiliskipulagi. Á þetta 
við breytingar, sem vegna eðlis eða umfangs starfsemi, geta haft í för með sér veruleg 
neikvæð áhrif á nærliggjandi lóðir, íbúðarbyggð og/eða útivistarsvæði, s.s. aukin umferð, 
hljóðmengun, loftmengun eða neikvæð sjónræn áhrif.

Í því sambandi er sérstaklega tekið fram að skipasmíðastöðin er mjög stór og áberandi 
bygging og hefur nokkra sérstöðu á svæðinu. Aðrar byggingar á svæðinu eru mun minni að 
umfangi. Verði starfsemi skipasmíðastöðvarinnar lögð af og/eða óskað eftir heimild fyrir 
annarskonar starfsemi á lóðum hennar (20 og 20a) kallar slík breyting á sérstaka skoðun og 
breytingu á skipulagi vegna stærðar mannvirkja og mögulegs umfangs starfsemi á lóðunum í 
nálægð við íbúðabyggð. Þetta gildir þó ekki verði lítill hluti húsanna tekin undir starfsemi sem 
fellur að öðru leyti undir landnotkun svæðisins og hefur ekki grenndaráhrif umfram það sem 
almennt má gera ráð fyrir á svæðinu. 

Klæðningar og litaval
Gerð er krafa um að byggingar á nýjum lóðum verði í látlausum, möttum jarðlitum. Einnig er 
lagt til að eldri byggingar verði, þegar færi gefst, færðar í þá liti.

Frágangur lóða, sorphirða og geymslusvæði á lóðum
Almennt gildir að hafi lóðarhafi/hafar hug á að girða lóð sína, skal sótt um það sérstaklega til 
skipulagsnefndar eða með umsókn um byggingarleyfi. Ekki er sjálfgefið að lóðarhafi geti girt 
allar hliðar lóðar sinnar af á lóðarmörkum þar sem það kann að hafa áhrif á svæðið utan lóðar. 
Staðsetning girðingar, hæð og efni skal skilgreina í umsókn. Lagt er til að galvanhúðaðar 
stágrindur verði viðmið við val á girðingarefni. 

Rík áhersla er lögð á að öll meðhöndlun og flokkun sorps sé í samræmi við samþykktir 
sveitarfélagsins um meðferð sorps. Frágangur í kringum sorpílát á lóðum verði þannig fyrir 
komið að sómi sé að. 

Lóðarhafar skulu hafa í huga að hafnarsvæðið er í nálægð við íbúðabyggð og er lögð rík 
áhersla á snyrtilegar byggingar og lóðir í anda stefnu sveitarfélagsins um fallega bæjarmynd. 
Almennt skulu geymslusvæði á lóðum snúa frá byggðinni eftir því sem við verður komið. Ekki 
er heimilt að geyma á lóðum aðra muni en sem tengjast starfsemi lóðarhafa. Geymsla á 
munum á bæjarlandi er bönnuð án leyfis sveitarfélags. Sveitarfélaginu er heimilt að gera 
viðeigandi ráðstafanir verði misbrestur á þessu.

Veitur og lagnir
Fráveita á svæðinu er um nokkrar útrásir út í sjó en stefnt er að sameiningu útrása og úrbótum 
á kerfinu. Fráveita verður í samræmi við kröfur reglugerða og útfærð í samráði við 
heilbrigðiseftirlit. Svæðið verður tengt veitukerfum sveitarfélagsins. Heildarskipulag lagna 
verður unnið sem hluti af deiliskipulagi þessu.

Bílastæði, bátastæði og gönguleiðir
Í deiliskipulaginu eru skilgreind bílastæði á hverri lóð. Staðsetning á uppdrætti er leiðbeinandi.

Á svæðinu eru einnig skilgreind sérstök bátastæði og eru þau flest á kantinum við Leyni á móti 
Sundbakka. Eigendur báta á stæðunum skulu hafa í huga að hafnarsvæðið er í nálægð við 
íbúðabyggð og að sveitarfélagið leggur áherslu á góða umgengni og fallega bæjarmynd. Gerð 
er krafa um að snyrtilega sé gengið frá bátum og bátakerrum í stæðum. Ekki er heimilt að 
geyma annað í stæðunum.

Gert er ráð fyrir afmarkaðri gönguleið með Nesvegi niður á hafnarsvæðið, um það og eftir stíg 
vestan við lóð nr. 25 á hafnarsvæðinu. Þaðan er gönguhringnum lokað eftir Nesvegi. 
Göngustígur er einnig meðfram Nesvegi að suðurhluta svæðisins og minja- og útivistarsvæði.

Hafnaraðstaða
Upptökurampur fyrir minni báta er staðsettur við vesturkant hafnarinnar. Til að nota rampinn 
þarf að fara um lóð Nesvegar 20a. Um þá umferð hefur verið óskrifað samkomulag í mörg ár. Í 
deiliskipulaginu er sett inn tímabundin kvöð, sem fellur niður þegar nýr upptökurampur verður 
kominn í gagnið austan við höfnina. Eftir mun standa kvöð um umferð gangandi við jaðar 
lóðar.

KYNNING OG SAMRÁÐ
Deiliskipulagslýsing var auglýst 9. desember 2022 í samræmi við  1. og 3. mgr. 40 gr. 
Skipulagslaga nr. 123/2010. Opinn kynningarfundur vegna skipulagslýsingarinnar var haldinn 
14. desember 2022. Lóðarhöfum á skipulagssvæðinu var jafnframt boðið til samráðsfunda.

Vinnslutillaga var auglýst á heimasíðu sveitarfélagsins 8. mars 2022 og boðið upp á opinn 
kynningarfund í samræmi við 4. mgr. 40. gr. Lóðarhöfum var send tilkynning um fundinn. Tvær 
athugasemdir bárust við vinnslutillöguna og verður þeim svarað.

Þann 23. mars 2022 samþykkti skipulagsnefnd fyrir sitt leyti samhljóða að auglýsa tillögu að 
deiliskipulagi en áður hafði hafnarstjórn, á fundi sínum 20. mars 2022, veitt skipulagsnefnd 
umboð sitt (með vísan í 1. mgr. 5. gr. hafnalaga nr. 61/2023) til þess að „vinna frekar að og 
gera fyrir sína hönd formlega tillögu um deiliskipulag hafnarsvæðis til bæjarstjórnar í samræmi 
við fyrirliggjandi gögn og fór fram á að fá tillöguna til yfirferðar að lokinni auglýsingu.“ 
Niðurstaða skipulagsnefndar var samþykkt í bæjarráði 27. mars 2022. Á fundi bæjarstjórnar 
30. mars sl. var málinu vísað aftur til skipulagsnefndar, sem samþykkti skipulagstillöguna þann 
5. apríl skipulagstillöguna með áorðnum breytingum. Þann XX. apríl samþykkti bæjarstjórn að 
auglýsa tillöguna í samræmi við 1. mgr. 41. gr. skipulagslaga nr. 123/2010 og verður tillagan 
nú auglýst í sex vikur á heimasíðu sveitarfélagsins, Lögbirtingarblaðinu og Skessuhorni. Hún 
verður einnig send til eftirtalinna umsagnaraðila: Minjastofnunar, Umhverfisstofnunar, 
Heilbrigðiseftirlits Vesturlands, Breiðafjarðarnefndar, Vegagerðarinnar, Veitna, Rarik og Mílu. 
Boðið verður upp á opinn kynningarfund á auglýsingartímanum.

SKIPULAGSSVÆÐIÐ
Deiliskipulagstillagan tekur til svæðis sem afmarkast af Þembu að norðanverðu, Leyni að 
austanverðu, Nesvegi að sunnanverðu og Búðanesi að vestanverðu. Svæðið er skilgreint í 
aðalskipulagi sem hafnarsvæði fyrir utan tvo litla reiti meðfram Nesvegi, sem skilgreindir eru 
sem opið svæði og íbúðarsvæði. 

Við vinnslu deiliskipulagsins var mörkum skipulagssvæðisins breytt og lóðirnar 
Nesvegur 22a og Nesvegur 24 felldar út vegna fyrirséðra áhrifa á aðliggjandi minja- og 
útivistarsvæði á Búðanesi og Hjallatanga. Sveitarfélagið stefnir á að skipuleggja svæðið í 
kjölfar þessa deiliskipulags í samræmi við viljayfirlýsingu Stykkishólms og Minjastofnunar frá 
2019 um verkefnið  „Söguleið um Búðanes og Hjallatanga“, sem samþykkt er á landsáætlun 
um uppbyggingu innviða til verndar náttúru- og menningarminja. Samkvæmt samkomulaginu 
stendur til að útbúa sérstaka söguleið um svæðið og bæta aðgengi íbúa og gesta að því. Það 
þykir því við hæfi að taka samtímis ákvarðanir um minja- og útivistarsvæðið og uppbyggingu á 
aðliggjandi lóðum við Nesveg 22a og 24. 

STEFNUMÖRKUN Í SKIPULAGSÁÆTLUNUM
Hafnarsvæðið við Skipavík hefur ekki verið deiliskipulagt í heild sinni en í gildi er deiliskipulag 
frá 2007 (breytt 2021) fyrir hluta þess n.t.t. Nesveg 12 og 14. Deiliskipulagstillagan fyrir 
hafnarsvæðið tekur einnig til þessara lóða og mun deiliskipulag fyrir þessar tvær lóðir því falla 
úr gildi við gildistöku þessa skipulags.

Deiliskipulagstillagan er í samræmi við gildandi Aðalskipulag Stykkishólm 2002-2024. Gert  er 
ráð fyrir að megin landnotkunarflokkurinn verði áfram hafnarsvæði og að þar verði fyrst og 
fremst hafnsækin starfsemi. Í samræmi við kafla 1.3. um almenn markmið aðalskipulagsins, er 
lögð áhersla á að efla núverandi atvinnulíf og skapa því skilyrði til vaxtar ásamt því að hvetja til 
nýsköpunar í atvinnumálum. Í samræmi við kafla 3.3.8 um athafna- og hafnarsvæði, gerir 
deiliskipulagið ráð fyrir fjölbreyttri atvinnustarfsemi á svæðinu og góðri og hagkvæmri nýtingu 
þeirra innviða og mannvirkja sem fyrir eru. Jafnframt er lögð áhersla á ásýnd svæðisins og 
aðlögun þess að íbúðarbyggðinni í grennd og bæjarmyndinni í heild sinni.

Skipulagssvæðið liggur að sjó og gilda um það ákvæði laga um vernd Breiðafjarðar nr. 
54/1995. Leitast er við að samræma deiliskipulagstillöguna að markmiðum Verndaráætlunar 
Breiðafjarðar 2014-2019 m.a. með skýrum skilmálum um fráveitu og tilliti til náttúru- og 
menningarminja á eða í nálægð við deiliskipulagssvæðið.

Við tillögugerðina hafa markmið sameiginlegrar stefnu sveitarfélaga á Snæfellsnesi um 
sjálfbæra þróun (samþykkt 2018) verið höfð að leiðarljósi en með stefnumörkuninni 
skuldbundu sveitarfélögin sig til þess „að hafa græn gildi að leiðarljósi í allri sinni starfsemi og 
miða ákvarðanatöku við að reyna að lágmarka neikvæð umhverfisáhrif af henni.“ Í 
tillögugerðinni er, auk ofangreindra atriða, hvatt til innleiðingar hringrásarhagkerfis með öflugu 
flokkunarkerfi, endurvinnslu og/eða endurnýtingu úrgangs. Auk þess eru settir fram skilmálar 
um mengunarvarnir er varða loftgæði, hljóðvist og fráveitu, frágang lóða og ýmislegt annað. 
Tillögugerðin tekur einnig mið af stefnu Svæðisskipulags Snæfellsness 2014-2026 um 
framtíðarsýn og byggðarþróun. 

STAÐHÆTTIR OG NÚVERANDI LANDNOTKUN
Núverandi landnotkun
Atvinnustarfsemi við Skipavík á sér langa sögu og hefð í Hólminum en umfangsmesta 
starfsemin hefur í gegnum tíðina verð tengd skipasmíði og viðhaldi skipa.

Á svæðinu er í dag mismunandi starfsemi í byggingum við Nesveg 14, 16, 18, 20 og 20a og 
eru þar rekin fyrirtæki með hafnsækna starfsemi s.s. skipasmíðastöð, slippur og þangvinnsla 
en einnig annarskonar starfsemi s.s. trésmíðaverkstæði. Auk þess er fjöldi smábáta geymdur á 
svæðinu. 

Hafnarsvæðið er í nálægð við íbúðabyggð, sem hefur bæði kosti og galla. Kostirnir felast m.a. 
í því að þeir sem sækja vinnu á svæðið eiga um stuttan veg að fara og geta því nýtt sér 
umhverfisvænni og lýðheilsusamlegri ferðamáta til að sækja vinnu. Gallarnir hinsvegar eru þeir 
að hafnarsvæðum fylgja umsvif sem kunna að hafa einhver truflandi áhrif á nærumhverfið. Í 
deiliskipulagstillögunni er leitast við að vinna gegn hverskyns truflun með skilvirkri nýtingu 
svæða.

Landinu hefur verið töluvert raskað en grafið var inn í brekkuna og myndaður stór láréttur flötur 
til að koma fyrir skipasmíðastöð og dráttarbraut á sínum tíma. Það hefur þá kosti að 
athafnasvæðið er töluvert lægra í landi en nærliggjandi íbúðabyggð og því minna sýnilegt 
þaðan. Deiliskipulagssvæðið nær að sjó og er töluverður munur á flóði og fjöru. Hæðarsetning 
nýbygginga á svæðinu tekur mið að leiðbeiningum Siglingadeildar Vegagerðarinnar.

Skráðar minjar
Fornleifaskráning í Stykkishólmi var unninn af Ágústi Ólafi Georgssyni á vegum 
Þjóðminjasafns Íslands árið 1985. Samkvæmt skráningunni eru þrjár skráðar fornminjar á jaðri 
eða steinsnar frá skipulagssvæðinu. Innan friðhelgunarsvæðis fornminja er hvers konar röskun 
og framkvæmdir óheimilar án leyfis Minjastofnunar Íslands, sbr. 21. gr. laga um 
menningarminjar nr. 80/2012 en þar segir: „Fornleifum, sbr. 3. mgr. 3. gr., jafnt þeim sem eru 
friðlýstar sem þjóðminjar og þeim sem njóta friðunar í krafti aldurs, má enginn, hvorki 
landeigandi, ábúandi, framkvæmdaraðili né nokkur annar, spilla, granda eða breyta, hylja, 
laga, aflaga eða flytja úr stað nema með leyfi Minjastofnunar. Minjarnar sem um ræðir eru:
• Friðaðar rústir gamla Viðvíkurbæjarins við jaðar skipulagssvæðisins (nr. 19 á 

aðalskipulagsuppdrætti) en umhverfis þær er 15 m friðhelgað svæði, sbr. 22. gr. 
laganna.

• Gamlar búðartóftir í Búðanesi, sem eru eini friðlýsti staðurinn í Stykkishólmi (nr. 
24-33 á aðalskipulagsuppdrætti). Tóftin var friðlýst árið 1929 og er umhverfis hana 
100 m friðhelgunarsvæði sem nær frá ystu sýnilegu mörkum hennar. 
Friðhelgunarsvæðið er utan skipulagssvæðisins.

• Auk þess eru minjar með hátt verndargildi á Hjallatanga í nágrenni 
skipulagssvæðisins (nr. 3-9 á aðalskipulagsuppdrætti).

Eins og að ofan greinir, er í kjölfar þessa deiliskipulags fyrirhugað að vinna sérstakt skipulag 
fyrir minja- og útivistarsvæðið og verður skipulagi lóða á jaðri hafnarsvæðisins n.t.t. Nesvegs 
22a og 24 frestað þar til stefna fyrir minja- og útivistarsvæðið liggur fyrir enda fyrirséð að 
landnotkun á jaðri hafnarsvæðisins kunni að hafa á töluverð áhrif á framtíðarþróun svæðisins. 

UMHVERFISÁHRIF
Hér er fjallað um áhrif deiliskipulags á umhverfið, sbr. 5.4. gr. skipulagsreglugerðar nr. 
90/2013. 
Umhverfis- og áhrifaþættir vegna deiliskipulags
Umfjöllun um umhverfisáhrif miðar að því að fjalla um þá umhverfisþætti sem líklega verða 
fyrir áhrifum vegna nýs deiliskipulags. Helstu áhrifaþættir deiliskipulags felast í uppbyggingu á 
hafnarsvæðinu og starfsemi þar ásamt breyttri legu aðkomuvegar að vestanverðu svæðinu.  
Metin eru líkleg áhrif á verndarsvæði, landslag/ásýnd, sjó og strandlengja, hljóðvist og loftgæði 
og menningarminjar, sbr. töflu hér fyrir neðan.

Tafla 01: Yfirlit yfir umhverfisþætti og helstu áhrifaþætti.
.

Til samanburðar er gerð grein fyrir líklegum áhrifum óbreytts skipulags (núll-kosts) á 
umhverfisþættina. 
Viðmið
Við mat á umfangi áhrifa skipulags er stuðst við leiðbeiningar Skipulagsstofnunar um viðmið, 
einkenni og vægi umhverfisáhrifa og viðmið sem koma fram í töflu 01.  Í samræmi við 
niðurstöður matsspurninga og hvernig þær falla að viðmiðum verður lagt mat á vægi 
umhverfisáhrifa. 

Flokkun umhverfisáhrifa er eftirfarandi:

NIÐURSTÖÐUR
Verndarsvæði
Deiliskipulagssvæðið liggur að verndarsvæði Breiðafjarðar og mikilvægu fuglasvæði. 
Deiliskipulagið felur hvorki í sér skerðingu á verndarsvæði Breiðafjarðar né búsvæði fugla. 
Fuglar sækja oft á hafnarsvæði í fæðuleit, en ekki er talið að skipulagið hafi nokkur áhrif á 
fuglalíf svæðisins eða að það auki við ásókn fugla. 
Ásýnd
Deiliskipulagið gerir ráð fyrir nýbyggingum, viðbyggingum við núverandi hús og bátastæðum. 
Skýrir skipulagsskilmálar eru settir fyrir svæðið í heild ásamt sérskilmálum fyrir hverja lóð. 
Áhersla er lögð á heildarásýnd svæðisins með snyrtilegum lóðafrágangi.  Núverandi bygging 
við Nesveg 20 er áfram hæsta byggingin á hafnarsvæðinu. Hafnarsvæðið liggur um 5-10 
metrum lægra í landi en íbúðarbyggðin sunnan Nesvegar og á Sundabakka. Uppbygging á 
hafnarsvæði samkvæmt deiliskipulagi mun ekki hafa áhrif á útsýni frá íbúðarbyggð sunnan 
Nesvegar, en verður sýnileg frá Sundabakka. Áhrif á útsýni frá Sundabakka út á sundið eru 
talin óveruleg og að Búðarnesi eru talin lítil. Áhrif skipulags á ásýnd svæðis eru metin óveruleg 
og mögulega jákvæð.
Sjór og strandlengja
Deiliskipulagið felur ekki í sér jarðrask ónortinnar strandlengju. Fráveita verður í samræmi við 
kröfur reglugerða. Áhrif deiliskipulags á sjó og strandlengju eru talin engin eða óveruleg.
Hljóðvist og loftgæði
Deiliskipulagið gerir ráð fyrir að starfsemi á hafnarsvæðinu uppfylli kröfur reglugerða um 
hávaða nr. 724/2008 og nr. 787/1999 um loftgæði. Áhrif á aðliggjandi íbúðar- og 
útivistarsvæða verði undir viðmiðum reglugerðanna. Áhrif deiliskipulagsins á hljóðvist eru talin 
óveruleg samanborið við óbreytt ástand svæðisins.  
Samkvæmt Vindatlas Veðurstofu Íslands er ríkjandi vindátt frá suð-austri, þ.e. frá íbúðabyggð 
að Skipavíkursvæðinu og því er vindátt sem blæs frá Skipavíkursvæðinu yfir íbúðarbyggðina 
að jafnaði fátíð. Það eru því litlar líkur á því að lykt frá hafnarsvæðinu berist yfir íbúðabyggð og 
valdi þar óþægindum. Áhrif deiliskipulags á loftgæði eru mögulega neikvæð en líklega 
óveruleg eða óbreytt miðað við óbreytt ástand.
Fornleifar 
Ekki eru fyrirhugaðar framkvæmdir innan 100 m helgunarsvæðis friðlýstra minja á Búðanesi. 
Nýr vegur mun liggja innan 15 m helgunarsvæðis Friðrikstóftar en ekki raska henni. Líklega 
mun vegur skerða skráðan matjurtagarð að hluta til. Áhrifin eru því neikvæð en líkega 
óveruleg.

Deiliskipulag þetta, sem fengið hefur meðferð í samræmi við 
ákvæði 41. gr. skipulagslaga nr. 123/2010, var samþykkt í 
bæjarstjórn þann ---- 2023. Tillagan var auglýst ---- með sex 
vikna athugasemdafresti til ----.

Auglýsing um gildistöku deiliskipulagsins var birt í B-deild 
Stjórnartíðinda þann ---- 2023.

Fyrir hönd Sveitarfélagsins Stykkishólmur.

___________________________________________________

SVEITARFÉLAGIÐ STYKKISHÓLMUR. 
Deiliskipulagsuppdráttur.

Skýringamyndir  - sýnd eru dæmi um mögulega uppbyggingu.

